
春雪間早梅

作者：韓愈　唐

本作品收錄於《昌黎先生集》

間或作映。元和元年春江陵作。

梅將雪共春，彩艷不相因。逐吹能爭密，排枝巧妒新。誰令香滿座，獨使凈無塵。芳意

饒呈瑞，寒光助照人。玲瓏開已遍，點綴坐來頻。那是俱疑似，須知兩逼真。熒煌初亂

眼，浩蕩忽迷神。未許瓊華比，從將玉樹親。[1]先期迎獻歲，更伴占茲辰。[2]願得長

輝映，輕微敢自珍。[3]

註釋

↑ 從將，或作將從。

↑ 或作晨。

↑ 微或作嚴。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

